
ИНТЕГРАЦИЯ –ТАЪЛИМ САМАРАДОРЛИГИНИ ОШИРИШДА МУҲИМ ОМИЛ (МАКТАБГАЧА ТАЪЛИМ МИСОЛИДА) 
         Ҳозирги кун талаби болаларга тарбия беришда, уларнинг дунё қарашларини кенгайтиришда, тарбиячи педагог ҳамда халқ таълими тизими мутахассислари олдига ўта муҳим вазифаларни қўймоқда, булардан асосийси мактабгача ёшдаги болаларда маънавий–аҳлоқий сифатларни  шаклллантиришда таълим мазмунини итеграциялашдир. Билимлар кўпинча у ёки бу машғулотлар ичида бўлиб, улар бевосита ўзаро боғлиқликда ўрганилишини тақозо этганлиги болаларда аҳлоқ-одоб кўникмалари билан билим кўникмаларини эгаллашни назарда тутади, масалан: нутқ  ўстириш машғулотларида болаларни теварак-атроф билан таништиришни ажратиб бўлмаганидек теверак-атроф билан таништириш,табиат машғулотларида болалар сўз бойликларини бойитишга ва сўзларни тўғри талаффуз қилишга ўргатишда болаларда  маънавий-аҳлоқий сифатларни шакллантиришни назарда тутади. “Болажон” таянч дастурида мактабгача ёшдаги болаларни маънавий-аҳлоқий сифатларига алоҳида ўрин берилган; Ватанпарварлик, одамийлик, тиришқоқлик, камтарлик, атрофдагиларга меҳр-муҳаббатли шунингдек, иймон эътиқод хиссини тарбиялаш бўлими мавжуд. Кузатишлар шуни кўрсатдики, боғча тарбияланувчилари табиат, теварак-атроф тўғрисидаги бошланғич билимларни бутун бир яхлитликда осонроқ тасаввур этадилар. Бу эса мактабгача таълимда бир неча машғулотларни интеграциялаш учун мос келишини аниқлаб олиш зарурлигини кўрсатди. 


Масалан: Нутқ ўстириш- табиат, нутқ ўстириш-теварак-атроф билан таништириш, нутқ ўстириш-бадиий адабиёт, нутқ ўстириш-тасвирий фаолият нутқ ўстириш-мусиқа кабилар.

        Дидактик тизимда машғулотлараро интеграциялаш тарбиячи (таълим ва тарбия берувчи) ва тарбияланувчи харакатларининг мос келишини кўзда тутади. Иккала фаолият ҳам умумий тузилишга эга: мақсадлар, сабаблар, мазмун, воситалар, натижалар, назорат бироқ тарбиячи ва тарбияланувчи фаолиятларининг мазмунида фарқ бор
Мақсадли босқичда тарбиячи умумий мақсад қўяди. Болалар тарбиячи бошчилигида машғулотлараро боғликликларни тушуниб етишлари, ўз эътиборларини маънавий-аҳлоқий сифатларини шакллантиришига қаратишлари керак.

1. Исботлаш босқичида тарбиячи болаларни дунё қарашларини маънавий-аҳлоқий сифатларини шакллантирувчи билимларга тушунчаларни умумлаштиришга қаратади

2. Болалар ўз  иродаларини дунёқарашларини кенгайтирувчи, маънавий-аҳлоқий сифатларни шакллантирувчи билимларга, қизиқишга йўналтирадилар.

3. Фаолиятнинг мазмун босқичида тарбиячи янги ўқув материалларини киритади, шу билан бирга интеграцион далиллар, тушунчалар, муаммолар, мазмун даражасидаги бошқа машғулотлардан олинган таянч билимларни жалб қилади, тарбиячи машғулотлараро тушунча, муаммоларни умумий билимлар даражасида ўзлаштирадилар.

4. Воситалар танлаш босқичида болалар турли машғулотлар билимларини умумлаштиришга маънавий-аҳлоқий сифатларни шакллантиришга ёрдам берувчи кўргазмали воситалардан дастур асосида тарбиячи томонидан турли мазмундаги китобларни ўқиб бериш,хикоя қилиб бериш, мультик тасма ва расмларни кўриш ёрдамида умумлашган холда маънавий-аҳлоқий сифатларга эга бўлиб борадилар.

5. Кейинги босқич–натижа, тарбиячи болаларда маънавий-аҳлоқий сифатларни шакллантириш, тарбиялаш мақсадида интеграцияни амалга ошириш учун педагогик билимларни қўллайди, бунинг натижасида болаларда машғулотларни умумлаштириш ёрдамида маънавий-аҳлоқий сифатларни шаклланиб боришига эришиш мумкин. Текширувлар кўрсатишича машғулотларга интеграл ёндошувни амалга оширишга ёрдам берувчи усул ва воситаларга;

1. Эвристик суҳбатлар; 

2. Умумий суҳбатлар;

3. Экскурсиялар;

4. Нутқ ўстириш, табиат,теверак-атроф билан таништириш, тасвирий фаолият машғулотларида кузатишлар, бадиий асарлар материаллари асосида нутқ ўстириш маънавий-ахлоқий сифатларни шакллантириш учун бажарилган ижодий ишлар.

5. Машғулотларнинг кўргазмали бўлиши, усуллари;

6. Нутқ ўстириш, тасвирий фаолият машғулотларида эркин мавзуларда расм чизиш;  Табиат машғулотларида, табиат тасвирлари орқали маънавий-аҳлоқий сифатларни шакллантириш;
    Интеграциялашган таълим ёрдамида болаларга маънавий-аҳлоқий тарбия беришнинг самарали ташкил этишда қуйидаги вазифалар белгиланади;

1. Болаларда маънавий-аҳлоқий тасаввурлар ва хатти-харакатларни тарбиялаш.

2. Хулқ одоби ва ижобий муносабатларга одатлантириш.

3. Болаларда маънавий-аҳлоқий хис-туйғуларни шакллантириш
4. Хулқдаги салбий сифатларни барҳам топишига ёрдам кўрсатиш.

5. Болаларда шакллантириш назарда тутилган маънавий-аҳлоқий фазилатларни эгаллаш сари йўналтирилган тавсиялар ва машқлар тизимини ишлаб чиқиш.

6. Болаларда маънавий-аҳлоқий сифатларни шакллантиришнинг натижаси ва унинг самарадорлигини аниқлаш мезонини ишлаб чиқиш.

7. Машғулотларда ва машғулотлардан ташқари вақтларда болаларда маънавий-аҳлоқий сифатларни шакллантирувчи мустақил топшириқларни режалаштириш, уларнинг тизими ва мазмунини ишлаб чиқиш.

8. Болаларда маънавий-аҳлоқий сифатларни такомиллаштиришга олиб келадиган таълимнинг фаол усулларини танлаш.

Бу вазифаларни амалга оширишда ўйин-машғулотлардан фойдаланиш ҳам ижобий натижа беради. Чунки кичик мактабгача ёшдаги болалар билан ўтказиладиган машғулотларнинг мазмуни ва методикаси ўзига хосдир.                     Ўйин- машғулотлар мазмунининг ўзида ўзаро ижобий муносабатларни, эзгу хис-туйғуларни маданий хулқ-атвор кўникмаларини шакллантириш имкониятлари мавжуддир. Тарбиячи персонажларнинг харакатларидан фойдаланиб болаларга кичкинтойлар хақида қандай ғамхўрлик қилиш, хушмуомала бўлиш, ёрдам кўрсатиш, ўйинчоқлар, ўзининг нарсаларини ва умумий буюмларни қандай қилиб тартибли сақлаш кераклигини ўргатади. 

 “Қўғирчоқ Лолахон шамоллаб қолди, уни даволаш керак” деган ўйин-машғулотда ғамхўрлик кўрсатиш чуқурлашади. Она, ака ёки опа образидаги болалар  бемор ҳузурига шифокор чақирадилар, кейин дорихонага бориб дори дармон олиб келадилар ва ниҳоят, Лолахоннинг соғайиб кетганидан қувонадилар. Тарбиячи бу қувончли воқеага “Лолахоннинг соғайиши ва болалар боғчасига қайтиши” ўйин машғулотини, бағишлайди. Болалар унга севимли китобчаларини кўрсатишади, биладиган шеърларини ёддан айтиб беришади. 

Қўғирчоқ билан ўйин-машғулот ўтказар экан, тарбиячи гап болаларга эзгу сўзларни талаффуз этишни ўргатишда эмас, балки улар аввал тарбиячи ёрдамида кейинчалик мустақил равишда ифода этадиган эзгу хис- туйғуларини  уйғотишда эканлигини ёдда тутиш лозим. 

Агар ўйин-машғулотлар олдидан турмушдаги муайян ходисалар кузатилса, яхши бўлади. Тарбиячи аниқ муносабатлар чоғида атрофидагиларга эътибор, меҳрибонлик кўрсатиш наъмунаси аҳлоқий мазмун, аҳлоқий йўналишга эга бўлган тақлид қилиш истагини уйғотади. Мазкур ҳаракатлар машғулотларда мустаҳкамланиб бойиб боради. 

